
EKOLOGIK QONUNCHILIKNI TAKOMILLASHTIRISH VA
“YASHIL” TARAQQIYOT BORASIDAGI PARLAMENT NAZORATI

Xamzayev Abdushukur Xudoykulovich

Hurmatli konferensiya ishtirokchilari!

Xonimlar va janoblar!

Jahonda kechayotgan iglim o‘zgarishi, biologik xilma-xillikning qisqgarishi, suv resurslari tanqisligi, yerlarning
degradatsiyasi va atrof-muhit ifloslanishi kabi ekologik tahdidlar barcha davlatlar oldida umumiy vazifalarni go‘ymoqda.
Bu esa ekologik xavfsizlikni ta’'minlash, tabiiy resurslardan ogilona foydalanish hamda barqaror rivojlanishning huqugiy
asoslarini mustahkamlashni davlat siyosatining ustuvor yo‘nalishlaridan biri sifatida belgilashni tagozo etmoqda.

“Yashil” taraqqiyotni ta’'minlash zamon talablariga javob beradigan gonunchilik bazasini shakllantirish, uni muntazam
takomillashtirib borish hamda qgabul gilingan gonunlar ijrosi ustidan samarali parlament nazoratini ta’'minlash bilan
chambarchas bog'ligdir.

Muhim ijtimoiy, igtisodiy va siyosiy ahamiyatga ega bo‘lgan ekologik munosabatlarni huquqiy tartibga solishga
garatilgan ekologik gonunchilik samaradorligini oshirish muhim omil hisoblanadi.

So‘nggi yillarda Yangi O‘zbekistonda atrof-muhitni muhofaza gilish, ekologik xavfsizlikni ta’minlash va “yashil” igtisodiyot
tamoyillarini hayotga keng joriy etishga qaratilgan keng ko‘lamli islohotlar amalga oshiriimoqgda. Mazkur islohotlarning
huquqiy poydevorini mustahkamlash hamda ularning ijrosini ta’'minlashda parlamentning o‘rni va mas’uliyati tobora ortib
bormoqda.

Ekologik xavfsizlikni ta’'minlash va “yashil” taraqqgiyotga erishish har ganday davlatning puxta o‘ylangan huquqiy
siyosatiga bevosita bog'liqdir. Shu nuqtai nazardan, so‘nggi yillarda Yangi O‘zbekistonda ekologik sohadagi gqonunchilikni
xalqaro standartlar asosida takomillashtirishga qaratilgan tizimli islohotlar amalga oshirilmoqda.

Eng avvalo, 2023-yilda xalgimizning xohish-istaklari asosida gabul gilingan O‘zbekiston Respublikasining yangi
tahrirdagi Konstitutsiyasi mugaddimasidagi «mamlakatimizning bebaho tabiiy boyliklarini ko‘paytirishga, hozirgi va kelajak
avlodlar uchun asrab-avaylashga hamda atrof-muhit musaffoligini saglashga astoydil ahd qilib...» degan jumlalar ham bu
borada mamlakatimiz o'zining aniq va mustahkam pozitsiyasiga ega ekanini anglatadi. Bundan tashqari, Bosh Qomusimizda
ijtimoiy, igtisodiy huquglar gatori «ekologik huqug» tushunchasi kiritildi.

Xususan, fugarolarning qulay atrof-muhitga bo‘lgan huquqi, tabiiy boyliklarni asrab-avaylash hamda kelgusi avlodlar
manfaatlarini ta’'minlash davlatning ustuvor vazifalaridan biri sifatida belgilandi.

Keyingi yillarda o‘rmonlardan foydalanish, yaylovlarni muhofaza qilish, gayta tiklanuvchi energiya manbalarini
rivojlantirish, ekologik audit, gidrometeorologiya, organik mahsulotlar ishlab chigarish, ichimlik suvi ta’'minoti hamda suv
resurslarini boshqarish sohalarida gabul gilingan gonunlar mazkur yo‘nalishda yaxlit huquqiy tizimni shakllantirishga xizmat
qildi.

So‘nggi yillarda mamlakatimizda ekologik gonunchilikni takomillashtirishda quyidagi yo‘nalishlar ustuvorlik kasb etdi:

birinchidan, atrof tabiiy muhitni muhofaza qilish va ekologik xavfsizlikni ta’minlash;

ikkinchidan, iglim o‘zgarishi ogibatlarini yumshatish va oldini olish, “yashil” igtisodiyotni rivojlantirish;

uchinchidan, yerdan foydalanish va muhofaza qilish;

to‘rtinchidan, yer osti boyliklaridan foydalanish va muhofaza qilish;

beshinchidan, suvdan foydalanish va muhofaza qilish;

oltinchidan, o'simlik dunyosidan foydalanish va muhofaza qilish;

yettinchidan, hayvonot dunyosini muhofaza qilish va undan foydalanish;

sakkizinchidan, atmosfera havosini muhofaza qilish gonunchiligi;

to‘qqgizinchidan, gidrometeorologiya sohasi.

Hurmatli konferensiya ishtirokchilari!

2016—-2025-yillarning o‘zida ekologiya va atrof-muhitni muhofaza qilish sohasida 30 ga yaqin qonun gabul gilinib, ular
ekologik munosabatlarni huqugiy tartibga solishning zamonaviy tizimini yaratish uchun poydevor bo‘ldi.

Jumladan, “Hayvonot dunyosini muhofaza qilish va undan foydalanish to‘g‘risida”, “O‘simlik dunyosini muhofaza qilish
va undan foydalanish to‘g‘risida”, “O‘rmon to‘g‘risida”, “Qayta tiklanuvchi energiya manbalari to‘g‘risida”, “Ekologik audit
to‘grisida”, “Gidrometeorologiya faoliyati to‘g‘risida”, “Organik mahsulotlar to‘g‘risida”, “Tuprogni muhofaza qilish va uning
unumdorligini oshirish to‘g‘risida”, “Ekologik ekspertiza, atrof-muhitga ta’sirni baholash va strategik ekologik baholash
to'g'risida”, “Issigxona gazlarining chigarilishini cheklash to‘g‘risida’gi yaxlit va yangi tahrirdagi qonunlar hamda Suv
kodeksining gabul qgilinishi mamlakatimizda ekologik siyosatning huqugiy asoslarini yangi bosgichga olib chiqdi.

Mazkur gonunlar nafagat tabiiy resurslarni muhofaza gilishning huquqgiy mexanizmlarini takomillashtirdi, balki iglim
o‘zgarishiga moslashish, “yashil” iqtisodiyotni rivojlantirish, gayta tiklanuvchi energiya manbalarini keng joriy etish,
biologik xilma-xillikni asrash hamda ekologik xavfsizlikni ta’minlashga garatilgan davlat siyosatining huquqiy poydevorini
mustahkamladi.

Bugungi kunda ekologik gonunchilikning asosiy vazifasi fagat tabiatni muhofaza qilish bilan cheklanmaydi. U investitsiya
siyosatini shakllantirish, resurslardan samarali foydalanish, “yashil” texnologiyalarni rag'batlantirish, iglim o‘zgarishi
ogibatlariga moslashish hamda aholining munosib hayot sifatini ta’'minlashning muhim huqugiy omiliga aylanmoqgda.

Mamlakatimiz xalgaro huqugning teng huqugqli subyekti sifatida bir gator xalgaro hujjatlarga qo‘shildi.

Xususan:

Qonunchilik palatasi majlislarida hukumat a’zolarining Qonunchilik palatasi deputatlari savollariga javoblarini eshitish
— “Hukumat soati”;

davlat organlari rahbarlarining o‘z faoliyati masalalari yuzasidan axborotini eshitish;

Qonunchilik palatasi tomonidan davlat organlarining mansabdor shaxslariga qonunlar va davlat dasturlarining ijrosi
masalalari yuzasidan parlament so‘rovi yuborish;

Qonunchilik palatasining tegishli go‘mitasi tomonidan davlat organlari rahbarlarining axborotini eshitish;

gonun hujjatlarining ijrosi holatini va huqugni go‘llash amaliyotini tegishli go'mita tomonidan o‘rganish hamda gonunosti
hujjatlarining gabul qilinishi yuzasidan monitoringni amalga oshirish;

deputatlik so‘rovlari yuborish va boshqa shakllarda amalga oshiriimoqda.

O'zbekiston Ekologik partiyasi fraksiyasi va uning deputatlari ham mazkur jarayonlarda faol ishtirok etmoqda.

2025-yil davomida Ekologik partiya fraksiyasi tashabbusi bilan ekologik masalalar yuzasidan 2 marotaba hukumat
a'zolarining axboroti eshitildi va davlat organlarining mansabdor shaxslariga 3 marotaba parlament so‘rovi yuborildi.

Shu bilan birga, fraksiya yig‘ilishlarida sohadagi qonunlar va davlat dasturlarining ijrosi yuzasidan 13 marotaba tegishli
mansabdor shaxslarning axborotlari eshitildi.

Hurmatli anjuman ishtirokchilari!

Fraksiyamiz Qonunchilik palatasi deputatlari bilan hamkorlikda kelgusida ekologiya va atrof-muhitni muhofaza qilish
sohasidagi gonunlarni tizimlashtirish, gonunlarda huquqiy tartibga solish mexanizmlarini aniq belgilashga qaratilgan qonun
loyihalari ustida ish olib bormoqda.

Jumladan:

ekologik gonunchilikni tizimlashtirish va kodifikatsiyalashga qaratilgan O‘zbekiston Respublikasi Ekologiya kodeksini
maromiga yetkazish;

“Hayvonlarni shafqatsiz munosabatdan himoya qilish to‘g‘risida”gi gonun loyihasini;

“Atmosfera havosini muhofaza qilish to‘g‘risida’gi gonun loyihasini yangi tahrirda;

“Muhofaza etiladigan tabiiy hududlar to‘g‘risida’gi qonun loyihasini yangi tahrirda;

“Chiqgindilar to‘g‘risida”gi gonun loyihasini yangi tahrirda;

“Atrof-muhit monitoringi to‘g‘risida”gi yangi qonun loyihasini ishlab chigish oldimizda turgan ustuvor vazifalar
hisoblanadi.

Hurmatli konferensiya ishtirokchilari!

Xulosa o'rnida aytishimiz mumkinki, Yangi O‘zbekistonda ekologik gonunchilikni takomillashtirish va “yashil” taraqqgiyotni
ta’'minlash jarayonida parlament nafagat gonun gabul giluvchi oliy vakillik organi, balki gabul gilingan gonunlarning hayotga
to'lig va samarali tatbiq etilishi ustidan ta’sirchan nazoratni amalga oshiruvchi muhim konstitutsiyaviy institut sifatida ham
alohida o'rin tutadi.

Ishonchim komilki, mazkur xalgaro konferensiya doirasida bildiriladigan ilmiy yondashuvlar, amaliy takliflar va ilg‘or
tajribalar ekologik gonunchilikni yanada takomillashtirish, o‘zaro tajriba almashish hamda bargaror va “yashil” taraqqiyot
magsadlariga erishish yo‘lida muhim muhokama maydoni bo‘lib xizmat giladi.

E’tiboringiz uchun rahmat!

AHOLINING EKOLOGIK MADANIYATINI
YUKSALTIRISHDA JAMOATCHILIK ISHTIROKI
VA TALIM IMKONIYATLARI

(STEAM YONDASHUVI MISOLIDA)

N. Matkarimova

Pedagogika fanlari bo‘yicha falsafa doktori (PhD)
O‘zbekiston Ekologik partiyasi raisining o‘rinbosari
ORCID: 0000-0002-4017-1002

E-mail: nbmatkarimova@gmail.com

Annotatsiya. Ushbu tezisda aholining ekologik madaniyatini yuksaltirishda ta’'limning o‘rni, xususan,
STEAM (Science, Technology, Engineering, Arts, Mathematics) yondashuvining imkoniyatlari ilmiy manbalar
asosida tahlil gilinadi. Shuningdek, jamoatchilik ishtiroki va parlament diplomatiyasining ekologik boshgaruvdagi
ahamiyati ko‘rib chiqgiladi. Tezis O‘zbekistonda barqgaror ekologik ta’limni rivojlantirishga garatilgan amaliy
tavsiyalar bilan yakunlanadi.

Kalit so‘zlar: ekologik madaniyat, ekologik ta’lim, STEAM, barqaror rivojlanish uchun ta’lim (ESD),
jamoatchilik ishtiroki, parlament diplomatiyasi.

Abstract. This thesis examines the role of education in enhancing the environmental culture of the
population, with particular emphasis on the potential of the STEAM approach—Science, Technology,
Engineering, Arts, and Mathematics—based on relevant scholarly sources. It also considers the importance
of public participation and parliamentary diplomacy in environmental governance. The thesis concludes with
practical recommendations aimed at advancing sustainable environmental education in Uzbekistan.

Keywords: environmental culture, environmental education, STEAM, Education for Sustainable
Development (ESD), public participation, parliamentary diplomacy.

AHHoTauus. B Te3nce Ha OCHOBE Hay4HbIX MCTOMHMKOB aHanu3vpyeTcsi posib 06pa3oBaHms B MOBbILLIEHMM
9KOSIOMMYECKON KymbTypbl HaceneHusi, B 4aCTHOCTM BO3MOXHOCTM noaxoga STEAM, obbeauHsitowiero
€CTECTBEHHbIE HayKW, TEXHOMOMMWN, UHXEHEPHOE Aeno, UCKYCCTBO M MaTeMaTuky. Takke paccmaTpuBaercs
3Ha4yeHne y4yacTusi OOLLECTBEHHOCTM M MapramMeHTCKOW AMNIoMaTviM B 3KOSIOrMYECKOM yrpaBneHuun. B
3aKMYEHUN NpPeaCcTaBreHbl MPakTUYECKME pPeKoOMeHAauuW, HamnpaBreHHble Ha pas3BUTUE YCTONYMBOTO
9KOSOrnM4eckoro obpasoBaHns B Y30eKkucraHe.

KnioueBble croBa: akorornyeckas Kynbrypa, akonormdyeckoe obpasoBanue, STEAM, obpasoBaHue B
MHTepecax yctondmeoro pa3sutus (ESD), yyactue obLLecTBEHHOCTH, NapriaMeHTCKas AUNIoMaTus.

KIRISH

Ekologik ta’lim tizimli va uzluksiz ta’lim jarayoni bo'‘lib, uning magsadi nazariy hamda amaliy bilimlarni,
ekologik dunyoqarashni, xulg-atvor me’yorlarini, shuningdek, atrof-muhit va tabiiy resurslardan foydalanishga
mas'uliyatli munosabatni shakllantirishdan iborat. Ta’lim tizimi ushbu jarayonning muhim bo‘g'ini sifatida yoshlar
ongida barqaror ekologik gadriyatlarni rivojlantirishga xizmat qiluvchi samarali vositalardan biri hisoblanadi.

Ekologik madaniyat insonning ekologik dunyogarashi bilan uzviy bog‘liq bo'lib, tabiat va jamiyat o‘rtasidagi
o‘zaro alogalarni tushunish, ekologik faoliyatning ahamiyatini anglash, tabiiy muhitni muhofaza gilish hamda
uning bargarorligini ta’minlash zaruratini idrok etishni gamrab oladi. Boshqacha aytganda, ekologik madaniyat
fagat bilimlar yig‘indisidan iborat emas, balki bilim, qadriyat, e’tiqod va amaliy faoliyatning o‘zaro uyg‘unligidir.

limiy adabiyotlarda insonning ekologik xulg-atvoriga ta’sir ko‘rsatuvchi ikkita asosiy jihat ajratib ko‘rsatiladi:
tabiatni tushunish va idrok etish bilan bog‘liq kognitiv jihat hamda tabiatga munosabatni belgilovchi gadriyat-
emotsional jihat. Ta'lim tizimining ushbu ikki komponentga bir vaqtda ta’sir ko‘rsatish imkoniyati uning ekologik
madaniyatni shakllantirishdagi ahamiyatini oshiradi. Tadgiqot natijalari ekologik ta’lim tizimini rivojlantirish
aholining ekologik bilimlari, gadriyatlari va mas’uliyatli xulg-atvorini shakllantirish uchun keng imkoniyatlar
yaratishini ko‘rsatadi.

Zamonaviy pedagogik tadqgiqgotlarda ekologik ta’lim va yoshlarning ijobiy rivojlanishi o‘rtasidagi o‘zaro
bog'liglik qayd etiimoqgda. Ardoin va hammualliflar tomonidan 60 ta ilmiy tadgiqot asosida amalga oshirilgan
tizimli tahlil ekologik ta’lim dasturlari yoshlarda kompetentlik, ishonch, ijtimoiy alogadorlik, g‘amxo‘rlik va ijobiy
xarakter kabi 5C modeliga kiruvchi fazilatlarning rivojlanishiga ko‘maklashishi mumkinligini ko‘rsatgan.

Mazkur tadqigot doirasida yoshlarning ijobiy rivojlanishini qo‘llab-quvvatlovchi sakkizta pedagogik
yondashuv aniglangan. Ular orasida ta’lim mazmunini o‘quvchilarning kundalik hayoti bilan bog‘lash, o‘quvchi
markazidagi faoliyatga e’tibor garatish hamda madaniyat, san’at va hayotiy ko‘nikmalarni ekologik fanlar bilan
uyg‘unlashtiruvchi fanlararo dasturlardan foydalanish alohida ahamiyat kasb etadi. Bu ta’lim jarayoni nazariy
bilimlar bilan cheklanmay, amaliy va tajribaga asoslangan faoliyatni ham gamrab olishi lozimligini ko‘rsatadi.

Ayrim tadgiqotlarda iglim o‘zgarishining antropogen omillarini kamaytirish uchun jamiyatda ekologik
gadriyatlar va xulg-atvor shakllarini izchil rivojlantirish zarurligi ta’kidlanadi. Yoshlar mazkur jarayonning
faol ishtirokchilaridan biri sifatida baholanadi. Ta’lim tizimi esa ularning bilimlari, tashabbuskorligi va amaliy
ko‘nikmalarini rivojlantirishga xizmat giluvchi muhim mexanizm hisoblanadi.

Tabiat bilan bevosita aloganing kamayishi, R. Louv tomonidan go‘llangan “tabiat tanqisligi” tushunchasi
doirasida, yoshlarning ruhiy va jismoniy farovonligiga salbiy ta’sir ko‘rsatishi mumekinligi ilmiy adabiyotlarda
gayd etilgan. Bu ekologik ta’limning atrof-muhitni muhofaza qilish bilan bir qatorda yoshlarning har tomonlama
rivojlanishidagi ahamiyatini ham ko‘rsatadi.

Iglim o‘zgarishi, bioxilma-xillikning qisqarishi va boshqa ekologik muammolarning dolzarblashuvi sharoitida
aholining ekologik madaniyatini rivojlantirish davlat va jamiyat oldidagi muhim vazifalardan biriga aylanmoqda.
Ekologik madaniyat insonning tabiat bilan uyg‘un munosabat o‘rnatishi, atrof-muhitga mas’uliyat bilan
yondashishi hamda ekologik muammolarni hal etishga garatilgan tashabbuslarda faol ishtirok etishini gamrab
oluvchi keng tushunchadir. Uni shakllantirishda ta’lim tizimi asosiy vositalardan biri hisoblanadi.

YUNESKO barqaror rivojlanish uchun ta’limni insonlarga atrof-muhit, igtisodiyot va jamiyat manfaatlariga
muvofiq hayot kechirish uchun zarur bo‘lgan bilim, ko‘nikma, qadriyat va xulg-atvor shakllarini rivojlantiruvchi
jarayon sifatida ta’riflaydi. Mazkur yondashuv ta’lim oluvchilarni ekologik jihatdan barqgaror, iqtisodiy jihatdan
hayotiy va ijtimoiy jihatdan inklyuziv kelajakni shakllantirishga hissa qo‘shishga tayyorlaydi.

YUNESKO barqaror rivojlanish uchun ta’limni ta’lim tizimini o‘zgartirishga xizmat qiluvchi strategik
yo‘nalish sifatida belgilaydi. Mazkur konsepsiya ta’lim mazmuni, o‘qgitish usullari va ta’lim muhitini gamrab olib,
uzluksiz ta’limning tarkibiy qismi sifatida garaladi. 2021-yilda gabul qilingan Berlin deklaratsiyasida “ESD for
2030” dasturining siyosat, ta’lim mubhiti, pedagoglar, yoshlar va mahalliy jamoalar bilan bog‘liq beshta ustuvor
yo‘nalishi qo‘llab-quvvatlangan.

Iimiy adabiyotlarda ekologik ta’limning xulg-atvor va qadriyatlarning shakllanishiga ta’siri empirik jihatdan
o‘rganilgan. Ardoin va hammualliflarning 2022-yilda €’lon qilingan tadgiqoti ekologik ta’lim tashabbuslari
o‘quvchilarning barqgaror rivojlanishga oid xatti-harakatlari hamda atrof-muhitga nisbatan mas’uliyatli
munosabatini shakllantirishga ijobiy ta’sir ko‘rsatishi mumkinligini ko‘rsatadi. Bu ta’limning bilim berish bilan bir
gatorda gadriyatlar va amaliy ko‘nikmalarni rivojlantirish vositasi ekanini anglatadi.

STEAMfan, texnologiya, muhandislik, san’atvamatematikayo‘nalishlarinibirlashtiruvchiintegratsiyalashgan
ta’'lim yondashuvidir. Tadgigotchilarning fikriga ko‘ra, mazkur yondashuv, xususan, uning san’at komponenti
orgali o‘quvchilarning ekologik savodxonligi, ijodiy fikrlashi va amaliy faoliyat ko‘nikmalarini rivojlantirish uchun
go‘shimcha imkoniyatlar yaratadi.

Hozirgi vaqtda STEAM ta’limining nazariy, metodik va amaliy jihatlari bo‘yicha turli tadgiqotlar olib
borilmoqda. Beshta fan yo‘nalishining integratsiyasiga asoslangan metodikalar, didaktik vositalar va ragamli
texnologiyalar ta’lim mazmuni hamda o‘qitish usullarini takomillashtirish, shuningdek, yangi pedagogik
yechimlarni ishlab chigish uchun imkoniyat yaratmoqda.

2023-yilda S. Ussher, K. Burns, C. Carter, C. Stint, L. Veart va boshqa tadqgiqotchilar STEAM jarayonlarini
baholashga mo‘ljallangan metodologik asosni ishlab chigdilar. Ushbu metodologiya “STEAM INC” loyihasi
doirasida amalga oshirilgan STEAM faoliyatining ta’siri va samaradorligini baholashga garatilgan bo'lib, tadqigot
natijalari 2023-yil mart oyida €’lon qgilingan.

Mazkur tadgiqot Erasmus dasturi tomonidan moliyalashtiriigan STEAM INC — STEAM innovatsiyalari va
o‘quv dasturi loyihasining uchinchi natijaviy mahsuloti hisoblanadi. Unda STEAM doirasida go‘llaniladigan usul
va vositalarning natijadorligini aniglash, ularni ta’lim muassasalari faoliyatiga joriy etish hamda kelgusidagi
tadqigot va amaliyot uchun takomillashtirish yo‘nalishlari ko‘rib chigilgan. Natijada STEAM yondashuvining
asosiy elementlarini baholash imkonini beruvchi metodologiya taklif etilgan.

STEAM asosida ekologik savodxonlikni rivojlantirish o‘quvchilarda tabiiy-ilmiy va muhandislik bilimlari bilan
bir qatorda atrof-muhit muammolarini tahlil qilish, ijodiy yechimlar ishlab chigish va mas’uliyatli garorlar gabul
gilish ko‘nikmalarini shakllantirishga xizmat qiladi.

STEAM yondashuvining samaradorligi ayrim eksperimental tadgiqotlarda ham o‘rganilgan. “The Journal
of Educational Research” jurnalida €’lon qilingan tadqigot natijalariga ko‘ra, STEAM faoliyatida gatnashgan

eksperimental guruh o‘quvchilarining iglimiy savodxonligi va muammolarni ijodiy hal gilish ko‘nikmalarida
statistik jihatdan ahamiyatli ijobiy o‘zgarishlar kuzatilgan. Nazorat guruhida esa bunday darajadagi o‘zgarishlar
gayd etilmagan.

Tadqiqot natijalari STEAM faoliyati ekologik xabardorlikni oshirish hamda o‘quvchilarning atrof-muhitni
muhofaza qilish bilan bog‘liq kasbiy yo‘nalishlarga gizigishini rivojlantirishga ko‘maklashishi mumekinligini
ko‘rsatadi. Shu asosda STEAM faoliyatini tegishli o‘quv dasturlariga bosqichma-bosqich integratsiya qilish
tavsiya etiladi.

Sousa va Pilecki STEAM ta’limi o‘quvchilarni iglim bilan bog‘liq real muammolarni o‘rganishga jalb gilish
orgali ularning iglimiy xabardorligini oshirish imkoniyatiga ega ekanini ta’kidlaydilar. Boshlang‘ich sinflarda
amalga oshirilgan tadqiqotlar o‘quv dasturlarini integratsiyalash va yosh xususiyatlariga mos STEAM
faoliyatidan foydalanish orgali murakkab ekologik mavzularni o‘quvchilarga tushunarli va qizigarli shaklda
yetkazish mumkinligini ko‘rsatgan. Bu ekologik mas’uliyat va amaliy faoliyatga tayyorlikni ta’limning dastlabki
bosqichlaridan rivojlantirish imkonini beradi.

San’at komponentining STEAM ta’limiga kiritilishi ham muhim ahamiyatga ega. An’anaviy ragslar, milliy
nagshlar va hunarmandchilik kabi mahalliy madaniy amaliyotlarni matematik hamda ekologik loyihalar bilan
uyg‘unlashtirish o‘quvchilarning fanlarga oid ko‘nikmalari va madaniy merosga hurmatinibir vaqtdarivojlantirishga
xizmat qilishi mumkin. Bu STEAM ta’limini mahalliy madaniy va ekologik sharoitlarga moslashtirish imkoniyatini
namoyon etadi.

Ekologik madaniyatni rivojlantirish fagat ta’lim muassasalari faoliyati bilan cheklanmaydi. Bu jarayonda
jamoatchilikning ishtiroki ham muhim ahamiyatga ega. Tadgiqotlar davlat organlari, korxonalar va fugarolik
jamiyatiinstitutlari o‘rtasidagi hamkorlik ekologik boshqaruv samaradorligini oshirishga xizmat qilishi mumekinligini
ko‘rsatadi. Empirik tahlillarda jamoatchilik ishtirokining sanoat chigindilarini boshqarish samaradorligiga ijobiy
ta’sir ko‘rsatishi hamda davlat ekologik nazoratini jamoatchilik monitoringi bilan to‘ldirishi mumkinligi qayd
etilgan.

Jamoaviy ta’lim tashabbuslari, jumladan, mahallalar, ta’lim muassasalari va jamoat markazlarida tashkil
etiladigan ochiq mulogotlar aholining ekologik xabardorligini oshirish hamda ekologik mas’uliyatli xatti-
harakatlarni rivojlantirishga xizmat qilishi mumkin.

YUNESKOning barqaror rivojlanish uchun ta’lim konsepsiyasi asosida o‘tkazilgan tadgiqotlar jamoaviy
ta’lim formatining mahalliy jamoalarda ekologik bilim, ko‘nikma va mas’uliyatli xulg-atvorni rivojlantirish uchun
muayyan imkoniyatlarga ega ekanini ko‘rsatadi.

XULOSA VA TAKLIFLAR

Aholining ekologik madaniyatini yuksaltirish ilmiy asoslangan ta’lim, jamoatchilikning faol ishtiroki va
tegishli institutlarning go‘llab-quvvatlashini o‘zaro uyg‘unlashtirishni talab etadi. STEAM yondashuvi ekologik
savodxonlikni shakllantirishning istigbolli pedagogik vositalaridan biri bo'lib, fan, texnologiya, muhandislik, san’at
va matematika yo‘nalishlarini integratsiyalash orqali o‘quvchilarda bilim, ijodiy fikrlash va amaliy mas’uliyatni
rivojlantirishga xizmat qiladi.

@iqtisodiyot_77 telegram sahifamizga to‘lov hagidagi ma’lumotni skrinshot yoki foto shaklida
jo‘natishingizni so‘raymiz. Shu asosda har oygi jurnal yangi sonini manzilingizga jo‘natamiz.

“Yashil” iqtisodiyot va taraqqiyot” jurnali 03.11.2022-yildan
O‘zbekiston Respublikasi Prezidenti Adminstratsiyasi huzuridagi
Axborot va ommaviy kommunikatsiyalar agentligi tomonidan
Ne566955 reyestr ragami tartibi bo‘yicha ro‘yxatdan o‘tkazilgan.
Litsenziya ragami: Ne046523. PNFL: 30407832680027

Manzilimiz: Toshkent shahar, Mirzo Ulug‘bek tumani
Kumushkon ko‘chasi, 26-uy.

PR el Ay Jurnal sayti: https://yashil-igtisodiyot-taraqqiyot.uz






